
Sülhə əngəl: Avropa İttifaqı – ABŞ səddi
li - i s if d

Bəli, indidən demək olar ki, Er-
mənistan – Aİ – ABŞ formatı ötən ilin  
oktyabrında keçirilmiş Qranada Sammi-
tinə bənzəyir. Həmin sammitdə Avropa 
İttifaqı Şurasının prezidenti Şarl Mişel, 
Fransa Prezidenti Emmanuel Makron, 
Almaniya Kansleri Olaf Şolts və Er-
mənistan baş naziri N.Paşinyan iştirak 
etmişdilər. Başlıca müzakirə mövzusu 
Bakı–İrəvan münasibətləri olmuşdu. Gö-
rüşün yekunları ilə bağlı sənəd də qəbul 
edilmişdi. Ermənistan rəhbərliyi həmin 
sənədi Qranada gündəliyi kimi ehkam-
laşdırmaq yolu tutmuşdu. 

Təsəvvür edin, Azərbaycan Prezi-
dentinin qatılmadığı görüşdə iki ənubi 
Qafqaz ölkəsi arasındakı vəziyyət müza-
kirəyə çıxarılır və hansısa razılığa gəlinir. 
Şübhəsiz, bu yanaşma yolverilməzdir və 
nəticə etibarilə dördlü təmasın çıxardığı 
kommunike lakmus kağızından o yana 
keçmədi. Sənəd İrəvana yalnız özünün 
avantürist baxışlarını sülh danışıqlarına 
sırımaq bəhanəsi verdi. Başqa heç nə...

Necə deyərlər, eyni dalğa, eyni ko-
ordinat. Təkcə aktorlar dəyişib. Əlbəttə, 
buna dəyişiklik demək də olmaz. Aİ-ni 
Şarl Mişel yox, Avropa Komissiyasının 
sədri Ursula Fon der Lyayen təmsil edə-
cək. Yəni, Fransa ermənipərəst amp-
luasını Aİ-yə təhvil vermiş durumdadır. 
Üstəlik, ABŞ-nin prosesə qoşulmasını 
görürük ki, bu da kollektiv Qərbin ermə-
nipərəstlik ab-havalı qüvvətləndirici moti-
vi kimi dəyərləndirilə bilər. 

Ermənistanın XİN rəsmisi A.Badalya-
nın dediklərinə gəlincə, o, ölkəsinin dər-
hal Azərbaycanla sülh müqaviləsini im-
zalamağa, sərhədlərin delimitasiyasına 
və regional kommunikasiyaların açılma-
sına hazır olduğunu bildirib. Mətbuat kati-
bi onu da deyib ki, aprelin 5-dəki görüşdə 
müzakirəyə çıxarılacaq məsələlər Azər-
baycanla artıq razılaşdırılıb. Görəsən, 
söhbət nədən gedir? Digər tərəfdən, 
meydana elementar sual çıxır: əgər ra-
zılaşdırılmış hansısa məqamlar varsa, 
o zaman nə üçün Brüsseldə Azərbayca-
nın da təmsil olunmasından söz açılmır? 
Deməli, üçlük ölkəmiz əleyhinə addım at-
maq və görüş keçirməklə həmin addımı 

beynəlxalq ictimai rəydə, bir növ, leqal-
laşdırmaq istəyir. 

Fikrimizin təsdiqi kimi A.Badalyanın 
haqqında söz açdığı üç prinsipə nəzər 
salaq. O prinsiplərə ki, onlar Ermənistan 
– Aİ – ABŞ formatı çərçivəsindəki gö-
rüşdə müzakirə predmetinə çevriləcək. 
Yəni, bu yerdə mətbuat katibinin Ermə-
nistan – Aİ – ABŞ əməkdaşlığının güc-
ləndirilməsinə dəstək və görüşün heç bir 
üçüncü tərəfə qarşı yönəldilmədiyi mən-
tiqi əhəmiyyətini tamamilə itirir. 

Konkret olaraq üç prinsipə gəldik-
də, burada da, əslində, aydın olmayan 
heç nə yoxdur. Badalyan deyir ki, birinci 
prinsip Ermənistanın və Azərbaycanın 
1991-ci il Alma-Ata Bəyannaməsi əsa-
sında bir-birinin suverenliklərini və ərazi 
bütövlüklərini qarşılıqlı olaraq tanımala-
rıdır: “Bu prinsip Fransa prezidenti Em-
manuel Makron və Avropa İttifaqı Şura-
sının Prezidentinin vasitəçiliyi ilə 2022-ci 
il oktyabrın 6-da Praqada Ermənistan və 
Azərbaycan arasında razılaşdırılıb, daha 
sonra Avropa İttifaqı Şurasının preziden-
ti Şarl Mişelin vasitəçiliyi ilə 2023-cü il 
mayın 14-də və iyulun 15-də Brüsseldə 
təsdiqlənib”.

A.Badalyanın haqqında söz açdı-
ğı ikinci prinsip özündə Azərbaycan və 
Ermənistan arasında delimitasiya və 
demarkasiya işlərinin Alma-Ata Bəyan-
naməsi əsasında aparılmasını ehtiva 
edir: “Bu prinsip Fransa prezidenti Em-
manuel Makron və Avropa İttifaqı Şurası-
nın prezidenti Şarl Mişelin vasitəçiliyi ilə 
2022-ci il oktyabrın 6-da Praqada Ermə-
nistan və Azərbaycan arasında razılaşdı-
rılıb, daha sonra Avropa İttifaqı Şurasının 
prezidentinin vasitəçiliyi ilə 2023-cü il 
mayın 14-də və iyulun 15-də Brüsseldə 
təsdiqlənib. Bu, o deməkdir ki, Ermənis-
tanla Azərbaycan arasında yeni sərhəd 
yaradılmamalı, 1991-ci il Alma-Ata Bə-
yannaməsi qəbul edilən zaman SSRİ-nin 
tərkibində de-yure mövcud olan sərhəd-
lər bərpa edilməlidir. Sərhədi təkrar ya-
ratdıqdan sonra de-yure hər bir ölkəyə 
məxsus ərazilər həmin ölkənin nəzarətin-
də qalmalıdır”.

Ermənistan XİN sözçüsü üçüncü 
prinsip kimi bərabərliyə və qarşılıqlılı-
ğa əsasən ölkələrin suverenliklərinə və 

yurisdiksiyalarına hörmətlə yanaşılması 
xüsusunda regional kommunikasiyaların 
bərpasından söz açıb. Bunun 2023-cü il 
iyulun 15-də Brüsseldə Avropa Şurasının 
prezidentinin vasitəçiliyi ilə Azərbaycan 
və Ermənistan arasında razılaşdırıldığı-
nı vurğulayan A.Badalyan, belə demək 
mümkünsə, köhnə havalara köklənmiş 
daha bir məqamı qabardıb. Söhbət rəs-
mi İrəvanın irəli südüyü “Dünyanın kə-
sişməsi” ideyasından gedir. Badalyanın 
sözlərinə görə, sözügedən ideya, guya, 
beynəlxalq ictimaiyyət tərəfindən geniş 
rəğbət qazanıb. 

Göründüyü kimi, A.Badalyan Ermə-
nistan iqtidarının anti-Azərbaycan xəttinə 
sadiqliyini dilə gətirir. Ən əsası isə o, bu 
xəttin görüşün başlıca leytmotivini təşkil 
edəcəyini vurğulayır. Birincisi, Alma-Ata 
Bəyannaməsini ehkamlaşdırmaq yolve-
rilməzdir. Çünki Ermənistan otuz ilə yaxın 
müddətdə həmin sənədə tam əhəmiyyət-
siz  yanaşıb, ölkəmizin ərazilərini işğal-
da saxlayıb. İkincisi, Praqa görüşündən 
sonra təxminən bir ilə yaxın Qarabağda 
erməni separatçı rejimi saxlanıldı. Halbu-
ki belə olmamalı, Ermənistan ordusunun 
hissələri bölgədən çıxmalı idilər. Üçün-
cüsü, Alma-Ata Bəyannaməsində ərazi 
anlayışı yoxdur. Ona əsasən sərhədlərin 
delimitasiyası və demarkasiyası aparıla 
bilməz. Dördüncüsü, isə “Dünyanın kə-
sişməsi” ideyası bilavasitə Azərbaycana 
qarşı çıxmaq ruhundadır. 

Rəsmi Bakı 44 günlük müharibədən 
sonra “Zəngəzur dəhlizi” təşəbbüsünü 
irəli sürmüşdü. Sözügedən təşəbbüs 
ölkəmizin digər ərazilərini Naxçıvanla 
birləşdirilən yol məntiqinə söykənmiş-
di. O yola ki, rəsmi İrəvan 10 noyabr  
2020-ci il tarixli üçtərəfli Bəyanata əsasən 
ona təminat öhdəliyini üzərinə götürüb. 
Lakin hazırda bu öhdəliyi yerinə yetir-
məkdən boyun qaçırır. “Dünyanın kəsiş-
məsi” də belə destruktiv yanaşmanın zay 
məhsuludur. Məlumdur ki, Azərbaycanın 
razılığı olmadan sözügedən ideya ger-
çəkləşə bilməz. Dövlətimizin  tələbi budur 
ki, Naxçıvana yol “Azərbaycandan Azər-
baycana yol” məntiqini rəhbər tutsun. 
Yəni, orada hansısa sərhəd və gömrük 
nəzarətin tətbiqindən uzaq dayanılsın. 
Əks halda yol İran ərazisindən keçəcək 

və bununla bağlı razılıq var. 
Mövcud xüsusdakı başlıca məsələ 

ondadır ki, Naxçıvana yol İrandan keçir-
sə, o zaman Ermənistan təcriddə qalır. 
Kollektiv Qərbin istəyi hadisələrin belə 
bir səmtdə cərəyan etməsinin qarşısını 
almaqdır. “Dünyanın kəsişməsi” təşəb-
büsü bu mərama söykənir. Deməli, Er-
mənistan kollektiv Qərbə güvənərək, 
həm sözügedən təşəbbüsü şişirdir, həm 
də ona qarşı çıxan Azərbaycan əleyhinə 
təbliğat aparır. Ümumi məqsəd rəsmi Ba-
kını İrəvanın maraqlarına uyğun sülhə 
razı salınmasıdır. 

Ölkəmiz isə mövqeyində qətidir. 
Ermənistan – Avropa İttifaqı – ABŞ for-
matı Azərbaycanın qətiyyətini sındırma-
ğa hesablanmış siyasi gedişin növbəti 
elementidir. Qərb Qranada Sammiti ilə 
bacarmadığını aprelin 5-dəki Brüssel 
görüşü ilə reallaşdırmaq yolunu tutur. 
Deməli, A.Badalyanın müsahibəsindəki 
anti-Azərbaycan köklənişinin məqsədi 
bəllidir. Diqqət yetirək, erməni XİN rəs-
misi bildirir ki, Azərbaycan guya müxtəlif 
süni bəhanələrlə, o cümlədən, Aİ-nin və 
ABŞ-ın vasitəçilik təkliflərini daim rədd 
edərək, sülh prosesini ləngidir və pozur. 
“Azərbaycan inklüzivlikdən şikayət etmək 
əvəzinə, Vaşinqtonda xarici işlər nazirləri 
və Brüsseldə dövlət başçıları səviyyəsin-
də görüş təkliflərini qəbul edə bilər. Həm-
çinin Azərbaycanın davam edən hərəkət-
lərini, Ermənistanı regional layihələrdən 
kənarda qoymaq cəhdlərini, inklüzivlik 
prinsipini hər cür pozmaq cəhdlərini qeyd 
etmək məqsədəuyğundur”, – deyən XİN 
rəsmisi Bakının İrəvanın Qara dəniz su-
altı elektrik enerjisində iştirakına maneçi-
lik törətməsindən söz açıb.

* * *
Gələk A.Badalyanın fikirlərindəki 

cəfəngiyyata diqqət yetirməyə. Erməni 
rəsmi Aİ-nin Azərbaycan – Ermənistan 
şərti sərhədinin Ermənistan tərəfində 
lövbər salmış mülki müşahidə missiya-
sının fəaliyyətindən söz açarkən bildirib 
ki, guya, rəsmi Bakı 2022-ci ilin sentyab-
rında bu missiyaya razılıq veribmiş, hətta 
onun şərti sərhədin öz tərəfində iş apar-
masını da alqışlayıbmış. Lakin sonradan 
fikrindən daşınıb. Məlumdur ki, Badal-
yanın dedikləri ağ yalandır. Çünki Azər-

baycan dövləti lap əvvəldən missiyanın 
Qərbin manipulyasiya aləti kimi qiymət-
ləndirmişdi və yenə mövqeyində qalır. 
Digər yandan, Ermənistan – Aİ – ABŞ 
formatı nəinki Badalyanın, eləcə də digər 
erməni rəsmilərinin Azərbaycana yönəlik 
işğalçı təqdimatları fonunda ortaya atıl-
mış avantüradır. XİN rəsmisinin sözlərin-
dən gəlinən qənaət budur ki, guya Aİ-nin 
missiyası olmasaymış, Bakı işğalını da-
vam etdirəcəkmiş. Onun növbəti cəfəng 
məntiqi də elə budur. 

* * *
Ermənistan – Avropa İttifaqı – ABŞ 

nümayəndələrinin yüksək səviyyəli 
görüşünün üçüncü tərəfə qarşı yönəl-
mədiyini bildirən və sözügedən təma-
sın bu ölkələrin münasibətləri ilə bağlı 
məsələlərin müzakirəsi üçün dəyərli 
fürsət olduğunu vurğulayan A.Badalyan 
mövcud xüsusda bəzi məsələlərə də ay-
dınlıq gətirib. O deyib ki, Ermənistan – 
Avropa İttifaqı – ABŞ formatı birincinin 
iqtisadi və enerji sahələrində imkanları-
nın inkişafı, ölkənin üzləşdiyi humanitar 
problemlərin həlli ilə əlaqədar əsaslı mü-
zakirələr meydanıdır. Yəni, rəsmi İrəvan 
üçtərəfli görüşə özünün himayəyə götü-
rülməsi təminatı kimi baxır. Belə bir tə-
minat isə Ermənistana avantürist baxış-
larını gerçəkləşdirmək naminə lazımdır. 
Heç şübhəsiz, bu niyyət həm Aİ-yə, həm 
də ABŞ-a yaxşı məlumdur. Deməli, on-
ların da məqsədi avantürizmə dəstək 
verməkdir. Bu, nəticə etibarilə ənubi 
Qafqazda sülh mühitinin formalaşması-
na sədd çəkməkdir. 

Sonda yenidən ötən ilin oktyabrın-
da keçirilmiş Qranada Sammiti üzərinə 
qayıdaq. Daha doğrusu, həmin sammit 
zamanı qəbul edilmiş sənəd üzərində. 
Bildirdik ki, bu, Azərbaycanın üzərinə 
öhdəlik qoymağa hesablanmışdı, lakin 
alınmadı, ölkəmiz təzyiqlər qarşısında 
geri çəkilmədi. Belə görünür, Ermənistan 
– Avropa İttifaqı – ABŞ görüşündə Qra-
nada sənədi tipli kommunike ortaya atıla-
caq. Əlbəttə, onun indidən lakmus kağızı 
taleyini yaşayacağı şübhə doğurmur. 

Dövlət təhlükəsizliyi 
xidməti müstəqilliyin və 

sabitliyin keşiyində
28 mart tarixi ümummilli 

lider Heydər Əliyevin 23 mart 
1997-ci il tarixli sərəncamı ilə 
Azərbaycan təhlükəsizlik orqanları 
əməkdaşlarının peşə bayramı 
günü kimi qeyd olunur və bu 
gün təhlükəsizlik orqanlarının 
yaradılmasının 105-ci ildönümü 
tamam olur.

Bununla əlaqədar, Dövlət Təh-
lükəsizliyi Xidmətinin (DTX) rəisi 
general-polkovnik Əli Nağıyev və 
Xidmətin əməkdaşları Fəxri xiyaba-
na gələrək Azərbaycan təhlükəsizlik 
orqanlarının fəxri rəhbəri, məna-
lı ömrünün 25 ilini bu orqanlarda 
şərəfli xidmətə həsr etmiş dahi şəx-
siyyət Heydər Əliyevin əziz xatirəsi-
ni dərin ehtiramla yad etmiş, məzarı 
önünə əklil və gül dəstələri qoymuş-
lar.

Görkəmli oftalmoloq-alim, aka-
demik Zərifə xanım Əliyevanın da 
məzarı ziyarət olunmuş, üzərinə gül 
dəstələri düzülmüşdür.

DTX-nin əməkdaşları daha 
sonra Şəhidlər xiyabanında Azər-
baycanın müstəqilliyi uğrunda can-
larından keçmiş qəhrəman Vətən 
övladlarının, o cümlədən şəxsi şü-
caət göstərərək şəhidlik zirvəsinə 
ucalmış təhlükəsizlik orqanlarının 
əməkdaşlarının məzarlarını ziyarət 
etmiş, Xidmətin adından “Əbədi 
məşəl” abidəsinin önünə əklil qoyul-
muşdur.

Daha sonra DTX-nin Mədəniy-
yət Mərkəzində Xidmətin əmək-
daşlarının və veteranlarının iştirakı 
ilə peşə bayramına həsr olunmuş 
toplantı keçirilmişdir. Mərasimdə 
Azərbaycan təhlükəsizlik orqanla-
rının 105 illik tarixindən bəhs edən 
“Xüsusi xidmət” adlı sənədli film nü-
mayiş etdirilmişdir.

DTX-nin rəisi general-polkovnik 

Əli Nağıyev tədbirdə giriş nitqi ilə 
çıxış edərək təhlükəsizlik orqanla-
rının 105 illik tarixinə nəzər salmış, 
bu orqanların Azərbaycan Xalq 

ümhuriyyəti dövründə təşəkkülü, 
sovetlər dönəmindəki fəaliyyəti və 
müstəqillik qazanıldıqdan sonra 
müasir Azərbaycanın xüsusi xidmət 
orqanlarının formalaşması barədə 
ətraflı məlumat vermişdir.

Ulu öndər Heydər Əliyevin təh-
lükəsizlik orqanlarının tarixində 
misilsiz xidmətlərindən danışan 
Xidmət rəisi bu təsisatın tərkibinin 
milliləşdirilməsi kimi o dövr üçün 
çətin və mürəkkəb olan prosesin 
həyata keçirilməsində dahi rəhbə-
rin əvəzsiz rolundan, xüsusi xid-
mət orqanlarının kadr potensialının 
formalaşdırılması, maddi-texniki 
bazasının təkmilləşdirilməsi, əmək-
daşlarının iş və məişət şəraitləri-
nin yaxşılaşdırılması məsələlərinə 
həssas yanaşmasından və bu is-
tiqamətdə gördüyü ölçüyəgəlməz 
işlərdən danışmışdır.

Natiq Azərbaycan Respublika-
sının Prezidenti, müzəffər Ali Baş 
Komandan İlham Əliyevin rəhbərli-
yi ilə artıq yeni dövrə qədəm qoyan 
təhlükəsizlik orqanlarının qarşısın-
da qoyulan vəzifələri bundan sonra 
da layiqincə yerinə yetirəcəklərinə 
inamını ifadə etmiş, eyni zamanda 
DTX-nin son illərdəki fəaliyyətinə 
toxunmuşdur.

Əli Nağıyev dövlətimizin baş-
çısının sarsılmaz siyasi iradəsi və 
Ordumuzun hərbi gücü nəticəsində 
ölkəmizin ərazi bütövlüyü və suve-
renliyi tam bərpa olunduqdan sonra 
Azərbaycanın təhlükəsizlik orqan-
larının qarşısında yeni çağırışların 
durduğunu bildirmiş, regionda ya-
ranmış vəziyyəti öz xeyrinə dəyiş-
mək istəyən və bölgənin yenidən 

münaqişə ocağına çevrilməsinə ça-
lışan bəzi dairələrin təxribat və kəş-
fiyyat-pozuculuq fəaliyyətini, casus 
şəbəkəsi yaradaraq ölkəmizin milli 
təhlükəsizliyinin zərərinə hesablan-
mış müxtəlif planları həyata keçir-
mə cəhdlərini diqqətə çatdırmışdır. 
Qeyd olunmuşdur ki, DTX respub-
likamızın təhlükəsizliyinə yönələn 
bu kimi təhdidləri dəf etmək üçün 
bütün qüvvə və vasitələrini səfərbər 
edərək belə hallarla mübarizəsini 
bundan sonra da inamla davam et-
dirəcəkdir.

Xidmət rəisi Əli Nağıyev Ali Baş 
Komandan İlham Əliyevin təhlükə-
sizlik orqanlarına göstərdiyi xüsusi 
diqqət və qayğının növbəti təzahürü 
kimi, ölkə başçısının müvafiq sərən-
camı ilə təhlükəsizlik orqanlarının 
yaradılmasının 105-ci ildönümü və 
peşə bayramı əlaqədar DTX-nin bir 
qrup əməkdaşının ali hərbi rütbələrə 
və yüksək dövlət mükafatlarına la-
yiq görüldüyünü vurğulamış, bunun 
üçün Prezident İlham Əliyevə şəxsi 
heyət adından minnətdarlığını çat-
dıraraq, Xidmətin əməkdaşlarının 
göstərilən bu etimadı doğruldacaq-
larına qətiyyətlə inandığını bildir-
mişdir.

Sonra tədbir təhlükəsizlik orqan-
ları əməkdaşları və veteranlarının 
çıxışları ilə davam etdirilmişdir.

Tədbirin rəsmi hissəsinin sonun-
da DTX-nin şəxsi heyəti adından 
Azərbaycan Respublikasının Pre-
zidenti, Silahlı Qüvvələrin Ali Baş 
Komandanı İlham Əliyevə müraciət 
oxunmuşdur.

Tədbirin bədii hissəsində tanın-
mış mədəniyyət və incəsənət xa-
dimlərinin ifasında konsert proqramı 
təqdim olunmuşdur.

Martın 28-də Azərbaycanın milli təhlükəsizlik orqanlarının yaradılmasının 105-ci ili tamam 
oldu. Müstəqil ölkəmizin təhlükəsizliyinin keşiyində dayanmış bu güc strukturunda xidmət 
keçənlərin peşə bayramı kimi qeyd etdikləri bu gün milli dövlətçiliyimizin bərta edilməsi 
tarixində önəmli yer tutur.

1919-cu ilin 28 martında Azərbaycan Xalq Cüm-
huriyyəti hökuməti müstəqil dövlətin zəruri qurumu 
olan kəşfiyyat və əks-kəşfiyyat orqanını təsisi edib. 71 
illik sovet dövründə ittifaq dövlətinin təhlükəsizlik sis-
temi tərkibində fəaliyyət göstərmiş respublika DTK-si 
sovet imperiyasının süqutundan sonra AXC hakimiy-
yətinin yaratdığı qurumun varisi kimi suverenliyə xid-
mət mahiyyətinə qayıtmışdır. Ümummilli lider Heydər 
Əliyevin 1997-ci il martın 23-də imzaladığı sərəncama 
əsasən, hər il martın 28-i təhlükəsizlik orqanları işçilə-
rinin peşə bayramı günü kimi qeyd edilir. 

Milli təhlükəsizlik xidməti AXC Hərbi Nazirliyi 
Baş Qərargahının nəzdində kəşfiyyat və əks-kəşfiy-
yat bölməsi şəklində 1919-cu il martın 28-də hərbi 
nazir Səmədbəy Mehmandarovun əmri ilə yaradılıb. 
Qurumun birinci rəhbəri Məmmədbağır Şeyxzamanlı 

olub, ondan sonra bu vəzifəyə qar-
daşı Nağı Şeyxzamanlı təyin edilib. 
Sovet dövründə struktur əvvəlcə 
Fövqəladə Komissiya adlanıb və bir 
müddət Xalq Daxili İşlər Komissar-
lığının tərkibində fəaliyyət göstərib. 
Sonrakı dövrdə müstəqil Dövlət Təh-
lükəsizlik Komitəsi yaradılıb. Sovet 
hakimiyyətinin 70 illik dövründə 
respublikada dövlət təhlükəsizlik 
orqanlarının vəzifəsi mövcud com-
munist rejimini qorumaq və sovet 
ideologiyasına zidd düşüncə tərzi-
nin yayılmasının qarşısını almaqdan 
ibarət olub.

Mərkəzi ittifaq hakimiyyətinin yerli kadrlara 
etimatsızlığı səbəbindən uzun müddət təhlükəsizlik 
orqanlarında milli kadrlara yüksək vəzifələr tutmaq 
imkanı verilməyib. Yalnız Heydər Əliyev Azərbay-
canın dövlət təhlükəsizlik orqanlarında rəhbər mövqe 
tutduqdan sonra yerli və milli kadrların sayının artı-
rılması, onların irəli çəkilməsi, eləcə də milli ruhda 
tərbiyə olunması mümkün olub. 1967-ci ildə ümum-
milli lider Heydər Əliyevin Dövlət Təhlükəsizlik 
Komitəsinin sədri vəzifəsinə təyin olunması ilə bu 
qurumun tarixində yeni mərhələ başlanıb. Ömrünün 
25 ilini milli təhlükəsizlik orqanlarında xidmətə həsr 
edən Ulu öndər bu dövrdə həmin sistemdə milliləşmə 
və yumşalma prosesi gedib. Əsası ulu öndər tərəfindən 
qoyulmuş bu siyasət  sovet zamanında milli maraqlara, 
müstəqil illərində isə suverenliyin qorunmasına və si-
yasi sabitliyin təmin edilməsinə təminat yaradıb.

Bu sahədə ciddi keyfiyyət dəyişikliklərinə nail 
olunması ulu öndərin dövlətçilik xəttini uğurla da-
vam etdirən Prezident İlham Əliyevin daim diqqət 
mərkəzindədir. Dövlət başçısının rəhbərliyi ilə apa-
rılan əsaslı islahatlar sayəsində təhlükəsizlik orqan-
larının fəaliyyəti yeni səviyyəyə yüksəldilib. Dövlət 
təhlükəsizliyi ilə bağlı məsələlərə hər zaman sistemli 
və qayğıkeş yanaşma nümayiş etdirən Prezident İlham 
Əliyev bu sahədə struktur islahatlarının aparılmasına  
xüsusi önəm verib. Azərbaycan Prezidentinin 14 de-
kabr 2015-ci il tarixli fərmanı ilə Milli Təhlükəsizlik 
Nazirliyi ləğv edilərək, onun əsasında Dövlət Təhlükə-
sizliyi və Xarici Kəşfiyyat xidmətləri yaradılıb. Bu, 
xüsusi xidmət orqanlarının fəaliyyətinin səmərəliliyi-
nin artırılmasına, yeni dövrün tələblərinə uyğunlaşdı-
rılmasına və dövlət idarəçiliyinin təkmilləşdirilməsinə 
xidmət edib. 

Əlbəttə, bu islahatlar antiterror koalisiyasının fəal 
üzvü olan Azərbaycanda sabitliyin təmin edilməsi, ter-
rorizm və qaçaqmalçılıqla mübarizə tədbirlərinin daha 
da gücləndirilməsi üçün geniş imkanlar açıb. Məhz 
buna görə də son illər terror fəaliyyəti ilə məşğul olan 
və buna cəhd edən çoxsaylı silahlı birləşmə və şəxs 
zərərsizləşdirilib, onlar məsuliyyətə cəlb edilib. Bu 
dövrdə transmilli cinayətkarlığa qarşı mübarizədə də 
ciddi irəliləyişlər əldə olunub. Son illər Azərbaycan 
ərazisindən tranzit keçməyə cəhd edilərkən tonlarla 
narkotik maddə qanunsuz dövriyyədən çıxarılıb, ki-
bertəhlükəsizliyin təmin edilməsi istiqamətində bir 
sıra uğurlu əməliyyatlar həyata keçirilib. 

Azərbaycanda təhlükəsizlik orqanlarına göstərilən 
böyük diqqət və qayğı onu göstərir ki, təhlükəsizlik 
mühitinin formalaşdırılması, ölkəmizin suverenliyi və 

ərazi bütövlüyünün qorunması, xalqımızın təhlükəsiz-
liyinin daha etibarlı müdafiəsi dövlət siyasətinin mü-
hüm tərkib hissəsidir. Vətən müharibəsində düşmənə 
sarsıdıcı zərbənin vurulmasında və Qələbənin qazanıl-
masında, işğaldan azad edilmiş ərazilərdə təhlükəsiz-
liyin etibarlı şəkildə təmin olunmasında Azərbaycanın 
xüsusi xidmət orqanlarının xüsusi rolu olub. Müharibə 
başa çatdıqdan sonra isə milli təhlükəsizlik orqanları 
işğaldan azad edilmiş ərazilərdə öz rəsmi fəaliyyətləri-
ni uğurla davam etdirir. 

Prezident İlham Əliyevin 29 oktyabr 2020-ci il 
tarixli “Azərbaycan Respublikasının işğalından azad 
edilmiş ərazilərində müvəqqəti xüsusi idarəetmənin 
təşkili haqqında” Sərəncamına uyğun olaraq, qısa 
müddətdə Dövlət Təhlükəsizliyi Xidmətinin yerli şö-
bələri fəaliyyətə başlayıb. 

Bu gün öz peşə bayramlarını böyük ruh yüksəkliyi 
və Vətənə sədaqət duyğuları ilə qeyd edən Azərbay-
can dövlət təhlükəsizlik  və xüsusi xidmət orqanlarının 
əməkdaşları xalqımızı və dövlətimizi düşmən qüv-
vələrin qəsd və təxribatlarından ayıq-sayıqlıqla qoru-
yurlar. bu fədakar insanlar milli təhlükəsizliyin təmin 
edilməsində, xarici kəşfiyyat orqanlarının kəşfiyyat və 
təxribat fəaliyyətinin qarşısının alınmasında yaxından 
iştirak edirlər. 

Beynəlxalq terrorizmə, transmilli mütəşəkkil ci-
nayətkarlığa qarşı, eləcə də dini ekstremizmə qarşı 
mübarizədə xalqımıza və dövlətçiliyimizə sevgi və əsl 
vətənpərvərlik nümunəsi nümayiş etdirən Dövlət Təh-
lükəsizliyi Xidmətinin bütün əməkdaşlarını peşə bay-
ramları münasibətilə təbrik edir,onlara şərəfli və məsul 
fəaliyyətlərində yeni uğurlar arzulayırıq.

Vətənə sevgi, dövlətçiliyə 
sədaqət nümunəsi

